
Sang gintabangan sang Ginoo

ang mga Israelinhon paguwa sa Egipto,
Ginpangunahan ni Moises ang mga tawo sa
pagsimba. Naghimo siya sang ambahanon
sa pagdayaw. "Kantahan ko ang Ginoo kay
nagmadinalag-on gid Siya." Si Moises
nagkanta sang tanan nga mga dalagko nga
butang nga ginhimo sang Ginoo para sa
Israel.




desyerto ang mga tawo nga ginauhaw
nakakita sang lamawan. Pero indi ini

— nila mainom kay mapait ang tubig.

Soael // I'mbis mangamuyo, ang mga tfawo
~_ nagreklamo. Ang Ginoo nangin
maalwan.

\ Pagkatapos sang tatlo ka adlaw sa

Ginhimo sang Ginoo
nga maayo ang tubig
para mainom.



\ Kon lantawon
ang mga tawo
ginareklamo
ang halos tanan nga butang.
"May pagkaon kami didto

sa Egipto. Diri sa desyerto mapatay kami sang
kagutom,” siling nila. Sang nagsirom na ang Ginoo
nagpadala sang madamo nga pispis nga ginatawag
pitaw. Mahapos lang ini nadakop sang mga tawo. .



Pagka-aga ang Ginoo hagpadala sang manna. Isa
ka klase sang pagkaon nga nagasabor kaangay sang

barkilyos. Sa kada aga
//\\ ang manna makit-an
/ \ lang sa duta kag pwede
/ ha tipunon.

—

Sa amo sini hga
oo P © pamaagi ang Ginoo

= nagapakaon sa
Iya mga katawhan
= sa desyerto.




Sila nagasalig sa Ginoo sa kada adlaw para sa bag-o
nga pagkaon. Pero ang iban nagtipon sang mas
madamo nga manna, bisan nagsiling ang Ginoo nga ini
madunot lang pagkagab-i.




Matuod gid, ang manna nga sang kagapon ha puno
sang ulod - luwas sa Adlaw sang Inugpahuway. Sa
ina nga espesyal nga ika-pito ka adlaw ang katawhan
nagpahuway kag hagkaon sang manna nga halin pa
sang kagapon.




Sang nagsalakay ang
mga Amaleknon, sige
ang kadalag-an sang
Israelinhon sa ila
pakig-away samtang
ginabayaw ni
Moises ang
baston sang
Ginoo.

Ang Ginoo
nagalantaw sa
mga Israelinhon
sa desyerto. Iya
sila ginhatagan sang
pagkaon kag tubig - kag
Iya sila gina protektahan
sa ila mga
kaaway.




Ang Ginoo nagsiling sa mga Israelinhon, "Kon
kamo magatuman sa Akon tingog kamo mangin Akon
espesyal nga katawhan." "Tanan nga ginasiling sang
Ginoo, kami magatuman,” ginsilingan sang mga tawo
si Moises. Nagkadto sila sa tiilan sang Bukid
sang Sinai kag naghulat samtang si Moises
naglakat kag nagpakigkita sa Ginoo.




Si Moises upod
ang Ginoo sa
bukid sa sulod
sang kwarenta
ka adlaw. Ang
Ginoo nhagsulat
sang Napulo ka
Sugo sa duwa
ka malapad nga
bato. Iya
ginsilingan si
Moises kon
paano Niya gusto
mangabuhi ang Tya
katawhan.




1. "Wala kamo
sang iban nga Diyos
magluwas sa Akon."

2. "Indi kamo maghimo
ukon magluhod sa
bisan ano nga imahe
sang diyos-diyos."

3. "Indi ninyo pagamita
ang ngalan sang Diyos
sa wala'y kapuslanan.”

— e,

4. "Inyo dumdumon
ang Adlaw sang
Inugpahuway, kag
himu-a ninyo ini nga
balaan nga adlaw."”

5. "Tahura ang inyo
amay kag iloy."




6. "Indi kamo 8. "Indi kamo

magpatay.” magpangawat.”
7. "Indi kamo 9. "Indi kamo
magpanginbabayi magbinutig.”
ukon

magpanginlalaki.” 10. "Indi kamo

magkaibog sa
inyo isigkatawo."




Samtang si Moises
kaupod ang Ginoo sa
Bukid sang Sinai ang
mga Israelinhon may
ginhimo nga kalautan.
Ila ginsugo si Aaron
nga maghimo sang
bulawan nga baka -
kag ila ini gin-simba
kaysa sa Ginoo.
Naakig ang Ginoo.
Amo man si Moises.




Sang nakita ni Moises
ang baka kag ang mga
tawo nga naga-sinaot,
iya ginhaboy kag
nabuka ang duwa ka
malapad nga bato sa
duta. Sa kaakig ni
Moises iya gin-guba
ang bulawan nga
diyos-diyos. Ang
mga makasasala nga
katawhan nga nagsimba
sa bulawan nga baka
nagkalamatay.




Gin-islan sang Ginoo ang

duwa ka malapad nga bato.
Ginsilingan Niya si Moises nga
maghimo sang Sagraryo - isa ka
dako nga tolda nga ginapalibutan
sang kodal - sa diin ang Ginoo magapuyo
upod sa Iya mga katawhan. Didto

nila pagasimbahon ang Ginoo.
Ang haligi sang panganod
kag kalayo nagpakita
nga ang
presensya
sang Ginoo
naga-upod
sa ila.




Sang nagapalapit na sila sa Canaan, nagpadala si
Moises sang dose ka espiya para lantawon ang duta
nga ginpromisa sang Ginoo sa Iya mga katawhan. Ang
mga espiya nag-ugyon nga manami ang duta! Pero ang
duwa, si Josue kag Caleb, nagapati nga makuha nila
ang duta sa bulig sang '




Ang iban ka napulo nga

mga espiya nahadlok sa mga
mabaskog nga mga banwa
kag sa mga higante

sa duta. "Indi
naton makuha
ang duta,” ila
pagtangis.

Ila nalipatan
ang mga dalagko nga

mga butang nga ginhimo
sang Ginoo para mahilway
sila halin sa Egipto.

g
s




Ang mga tawo nagsunod sa napulo ka mga espiya nga
wala nagapati. Sila naghilibion kag nagpreparar sa
pagbalik sa Egipto. Ila man gintilawan nga patyon si
Moises!




Ginluwas sang Ginoo ang kabuhi ni Moises. Dayon Lya
ginsilingan ang mga tawo, "Sa kwarenta ka tuig kamo
maga panglugayawon sa kamingawan. Si Caleb, Josue,
kag ang inyo lang kabataan ang

mabuhi sa pagsulod sa
duta nga inyo /
ginsikway."




Kwarenta ka Tuig

Isa ka estorya halin sa Pulong sang Dios,
Ang Biblia,

makita sa

Exodus 15-Numero 14

"Ang pagpahayag sang imo mga pulong
nagahatag sang kasanag.” Salmo 119:130




Ang Katapusan




Ang ini nga estorya sa Biblia nagasugid parte sa aton matahom
nga Dios nhga nagtuga sa aton kag gusto niya nga makilala mo siya.

Nahibaluan sang Dios nga hakahimo kita sang malain nga mga bagay
nga ginatawag hiya nga sala. Ang bayad sa sala amo ang kamatayon,
pero palangga gid ikaw sang Dios gani ginpadala niya ang iya
bugtong nga Anak nga si Jesus agod mapatay sa krus. Ginsilutan
siya para bayaran ang imo sala. Dayon nabuhi siya liwat kag
nagbalik sa langit. Kon nagatuo ka kay Jesus kag ginapangabay mo
siya nga patawaron ka sa imo sala, himuon niya inal Magasulod siya
kag magapuyo sa imo subong, kag magakabuhi ka kaupod niya sa
wala sing katapusan.

Kon nagapati ka sa sini nga kamatuoran, ihambal ini sa Dios:
Mahal nga Jesus, nagatuo ako nga Dios ikaw, kag nangin fawo agod
mapatay para sa akon mga sala, kag subong buhi ikaw. Magsulod ka
sa akon kabuhi kag patawara ang akon mga sala, agod may bag-o na

ako nga kabuhi, kag sa pila ka adlaw magaupod ako sa imo sa wala
sing katapusan.

Basaha ang Biblia kag estoryaha ang Dios adlaw-adlaw! Juan 3:16

